
MENADZMENTU
FEDERALNOG MINISTARSTVA PRAVDE
KAZNENO-POPRAVNIH ZAVODA

NEZAVISNO REVIZORSKO MISLJENJE

1. Obavili smo reviziju zbirnih finansijskih izvjeStaja Kazneno-popravnih zaveda, iskazanu na
stranicama 1 do 8, za godinu koja je zavrSila 31. decembra 2006.godine. Za ove izvjestaje
odgovornost snosi menadzment kazneno-popravnih zavoda i Federalnog ministarstva pravde.
Nasa odgovornost svodi se na izraZzavanje misljenja o tim finansijskim izvjeStajima na temelju
provedene revizije.

2. Reviziju smo obavili, na osnovu ovlastenja u skladu sa Zakonom o reviziji institucija u FBiH("SI.
novine FBiH", broj 22/06 ) i INTOSAI medunarodnim standardima. Ovi standardi zahtijevaju
planiranje i obavljanje revizije tako da revizija pruzi razumno uvjerenje o tome ima li u
finansijskim izvjesStajima znacajnih pogreSaka kao i da li su finansijske transakcije izvrSene u
skladu sa zakonskim propisima. Revizija je ukljucila ispitivanje, testiranje i prikupljanje dokaza
koji potkrepljuju iznose i objave u finansijskim izvjestajima. Revizija je takode obuhvatila ocjenu
primjenjenih racunovodstvenih nacela, vrednovanje sveukupne prezentacije finansijskih izvjestaja
1 ocjenu primjene propisa. Vjerujemo da je provedenom revizijom prikupljeno dovoljno dokaza
kako bi se stvorile pouzdane osnove za izrazavanje naSeg misljenja.

3. Nakon obavljene revizije zbirnih finansijskih izvjeStaja Kazneno-popravnih zavoda, skre¢emo
paznju na slijedece :

e nedovoljno funkcionisanje sistema internih kontrola kod planiranja i izvjeStavanja o
izvrSavanju budZeta;

e nisu u potpunosti primijenjene odredbe Zakona o javnim nabavkama BiH u Kazneno-
popravnom zavodu zatvorenog tipa Zenica u dijelu pla¢anja izvedenih gradevinskih
radova na sanaciji glavnog zida u skladu sa zakljuenim ugovorom u iznosu od
149.662,42 KM i objave obavjeStenja o nabavci specijalnog vozila za prevoz osudenih
lica u kome je navedena marka automobila koji se nabavlja. U Kazneno-popravnom
zavodu poluotvorenog tipa Sarajevo nisu se primjenjivali zakonski propisi u dijelu
odabira adekvatnog postupka za dodjelu ugovora za nabavku automobila po sistemu
staro za novo i objavljivanja dodjele ugovora u Sluzbenom glasniku BiH;

e u finansijskim izvjeStajima za 2006. godinu iskazani su razgraniceni rashodi po osnovu
osiguranja uslova za potpuniju i veéu primjenu instituta uvjetnog otpusta osudenih
osoba u iznosu od 328.000,00 KM, na osnovu odluka o ukalkulisanju tro$kova za 2006.
godinu, koje su donijeli direktori kazneno-popravnih zavoda i pomoénik direktora
Kazneno-popravnog zavoda u Tuzli Odjeljenje u Orasju. Rashodi su iskazani po
navedenom osnovu iako po istim u 2006. godini nije stvorena obaveza, $to nije u skladu
sa Zakonom o budZetima u FBiH i Zakonom o izvr§avanju budzZeta u FBiH;

e ne moZemo potvrditi opravdanost isplate naknada povodom obiljeZavanja vjerskih i
ostalih praznika za sve kazneno-popravne zavode u neto iznosu od 181.400,00 KM (bruto
iznos od 273.007,00 KM), koje su evidentirane na poziciji jubilarnih nagrada, a koje se u
skladu sa Instrukcijom Federalnog ministarstva finansija nisu mogle planirati za 2006.
godinu, a samim tim niti isplatiti.

4. Po nasem misljenju, finansijski izvjeStaji, osim za navedeno u prethodnoj tacki, daju istinit i
fer pregled o finansijskom stanju i rezultatima poslovanja, korisnika budZeta Kazneno-
popravnih zavoda za godinu koja je zavrsila 31.12.2006. godine.

Bez daljnje kvalifikacije skre¢emo paZnju na:

e saCinjavanje zahtijeva za dodjelu sredstava iz budZeta kazneno-popravnim zavodima
kao i raspodjela sredstava od strane Federalnog ministarstva pravde nakon odobravanja
budzZeta od strane Parlamenta FBH, ne vrS§i se u skladu sa Zakonom o budZetima u
FBiH. BudZetski zahtjev se safinjava i sredstva odobravaju u jednom iznosu za sve KPZ
iako su isti u skladu sa Zakonom o izvrSenju krivi¢nih sankcija u FBiH, posebne
federalne ustanove koje imaju svojstvo pravnog lica i iste se trebaju organizovati u
skladu sa Zakonom o organizaciji organa uprave u FBiH;

e nisu dosljedno provedene odredbe Zakona o izvrSenju Kkrivicnih sankcija u FBiH u dijelu
organizovanja i osnivanja kazneno-popravnih zavoda, a §to je imalo za posljedicu razlicit
tretman odjeljenja u okviru kazneno-popravnih zavoda prilikom planiranja i raspodjele
sredstava iz budZeta, od strane Federalnog ministarstva pravde;

o finansijsko izvjeStavanje o izvrSavanju budZeta kazneno-popravnih zavoda nije u skladu
sa Zakonom o budZetima u FBiH, Zakonom o izvrSavanju budzZeta u FBiH i Pravilnikom
o finansijskom izvjeStavanju i godiSnjem obracunu budzeta u FBiH u najveé¢em dijelu iz
razloga §to se u registru budzetskih korisnika koje vodi Federalno ministarstvo finansija,
u okviru Federalnog ministarstva pravde, svi kazneno-popravni zavodi vode kao jedan
budZetski korisnik, a ne svaki pojedinacno, a Federalno ministarstvo pravde sa¢injava
zbirni budzetski zahtjev za potrebnim sredstvima, na osnovu prijedloga kazneno-
popravnih zavoda. Zbog navedenog Kkazneno-popravni zavodi nisu u moguénosti
dosljedno provoditi odredbe naprijed navedenih zakonskih i ostali propisa.

Zamjenik generalnog revizora Generalni revizor

Branko Kolobarié¢, dipl. oec. Mr. sc. Ibrahim Okanovi¢, dipl. oec.

IZVJESTAJ O IZVRSENOJ REVIZIJI FINANSIJSKIH IZVJESTAJA
KAZNENO-POPRAVNIH ZAVODA
NA DAN 31.12.2006. GODINE

1 UVOD

U skladu sa ¢lanom 7. Zakona o federalnim ministarstvima i drugim tijelima federalne uprave («Sl. novine
FBiH», broj 19/03, 38/05, 2/06, 8/06, 61/06) Federalno ministarstvo pravde vrsi upravne, struéne i druge
poslove utvrdene zakonom koji se odnose i na upravni nadzor i izvrSenje krivicnih sankcija. Za izvrSenje
krivi¢nih sankcija 1 drugih mjera izreenih u krivicnom postupku utvrdenih Zakonom o izvrSenju krivi¢nih
sankcija u FBiH ("Sl. novine FBiH", broj 44/98, 42/99 ), osnovane su posebne federalne ustanove, kazneno-
popravni zavodi (u daljem tekstu KPZ) i to: Kazneno-popravni zavod zatvorenog tipa u Zenici, Kazneno-
popravni zavod poluotvorenog tipa u Sarajevu, Kazneno-popravni zavod poluotvorenog tipa u Bihacu,
Kazneno-popravni zavod poluotvorenog tipa u Mostaru, Kazneno-popravni zavod poluotvorenog tipa u
Tuzli sa Odjeljenjem u Orasju. U skladu sa Zakonom o izvrSenju krivi¢nih sankcija u FBiH nije osnovan
Kazneno-popravni zavod poluotvorenog tipa u Tomislavgradu, a egzistira Odjeljenje poluotvorenog tipa u
Busovaci, kao odjeljenje nepostojeceg Kazneno-popravnog zavoda poluotvorenog tipa u Tomislavgradu.

Na osnovu Zakona o izvrSenju krivi¢nih sankcija u FBiH (u daljem tekstu ZIKS) za provodenje odgojnih
mjera u svrhu rada osudenih lica u KPZ-ima su osnovane privredne jedinice u skladu sa federalnim
propisom.

Federalno ministarstvo pravde u cilju osiguranja jedinstvenog sistema izvrSenja kazne zatvora, prenoSenjem
pozitivnih iskustava, analiziranja i proucavanja rada pojedinih organizacionih jedinica i pruzanjem stru¢ne
pomoc¢i tim jedinicama, treba da vrsi nadzor nad radom KPZ preko ovlastenih radnika ( inspektora ).

KPZ-i kao posebne federalne ustanove sa svojstvom pravnog lica, nadlezne su za izvrSenje kazne
dugotrajnog zatvora i zatvora osudenih i prekrsajno kaznjenih osoba koje upucuju nadlezni sudovi, izvrSenje
kazne maloljetnickog zatvora, izvrSenje mjera pritvora po rjeSenjima nadleznih sudova, te izvrSenje
sigurnosnih mjera obaveznog psihijatrijskog lijeCenja i obaveznog lije¢enja od ovisnosti uz izdrzavanje
kazne zatvora, a sve u skladu sa zakonskim i podzakonskim propisima.

Unutra$nja organizacija i na¢in rada KPZ-a utvrdeni su Pravilnikom o unutra$njoj organizaciji svakog KPZ
pojedinac¢no.

Sredstva za rad za sve KPZ-e osiguravaju se u budzetu FBiH.

Broj zaposlenih u KPZ-a na dan 31.12.2006. godine bio je 734, a Budzetom za 2006. godinu odobrena su
sredstva za 784 zaposlenika.

2 OSVRT NANALAZE REVIZIJE FINANSIJSKIH IZVJESTAJA ZA 2005. GODINU

Revizijom finansijskih izvjestaja za 2006. godinu vrSena je provjera uskladenosti poslovanja KPZ-a sa
zakonskim propisima pri ¢emu su konstatovani odredeni nedostaci i propusti te date preporuke za njihovo
otklanjanje, kao i kako je Ministarstvo postupilo po datim preporukama u prethodnom izvjestaju.
Konstatovano je da su KPZ donijeli procedure i akta u skladu sa Smjernicama za uspostavu i jaCanje sistema
internih kontrola kod budzetskih korisnika. Medutim, KPZ-i (KPZ Zenica i KPZ Sarajevo) nisu u potpunosti
postupili po preporukama koje se odnose na primjenu Zakona o javnim nabavkama BiH, kao i koriStenju
sredstava u skladu sa Zakonom o izvr§avanju BudZzeta za 2006. godinu, vezano za isplate naknada troskova
zaposlenih.

Kazneno-popravni zavodi 1

3 CILJREVIZIJE

Cilj revizije finansijskih izvjestaja je da se na osnovu ispitivanja dokumenata, isprava, izvjestaja, sistema
internih kontrola, raunovodstvenih i finansijskih postupaka, te drugih evidencija, izrazi misljenje o tome da
li su finansijski izvjestaji pripremljeni, u svakom znacajnom pogledu, u skladu sa vaze¢om zakonskom
regulativom. Revizija je planirana i izvrSena sa ciljem pribavljanja realne osnove da li finansijski izvjestaji
odraZavaju taCan i istinit prikaz poslovanja tokom godine i stanja na kraju godine. Revizija ¢e utvrditi: da li
su preduzete sve mjere za osiguranje, ubiranje i cuvanje javnih prihoda i da li su se KPZ-i pridrzavali zakona
1 instrukcija koji se odnose na KPZ-e; da li su isplate javnih rashoda ili koriStenje javnih prihoda vrSene po
odgovaraju¢im ovlastenjima i za svrhe za koje je dato ovlastenje. Imajuci u vidu ograni¢eni vremenski
period za obavljanje revizije, posebna paznja je usmjerena na Kazneno-popravni zavod zatvorenog tipa u
Zenici 1 Kazneno popravni zavod poluotvorenog tipa u Sarajevu, uzimajuéi u obzir da su isti raspolagali i
najveéim dijelom finansijskih sredstava.

Cilj revizije je postizanje transparentnosti u radu KPZ-a, kao i javna odgovornost menadzmenta za
zakonitost rada, uspjesno i efikasno obavljanje odnosno sprovodenje postavljenih ciljeva. Navedeno ¢e se
utvrditi kroz uvid u rad KPZ-a u skladu sa zakonskim i ostalim propisima.

Revizija, takode, ukljucuje davanje preporuka za dalji rad, sa posebnim naglaskom na §to efikasniju i
ekonomicniju zastitu imovine i troSenje sredstava, kao i stvaranje podloge za uvodenje, primjenu i Sto
efikasniji rad interne kontrole.

4 NALAZIIPREPORUKE

a) MenadZment i sistem internih kontrola

Uvidom u prezentiranu dokumentaciju utvrdili smo da su KPZ zatvorenog tipa Zenica i KPZ poluotvorenog
tipa Sarajevo donijeli sva potrebna akta u skladu sa Smjernicama za uspostavu i jacanje sistema internih
kontrola kod budzetskih korisnika. Kod uspostave funkcionalnog sistema internih kontrola poseban problem
predstavlja nedosljedna primjena zakonskih propisa kod organizovanja samih KPZ-ova, kao i planiranja,
raspodjele i izvjestavanja o izvrSenju budZeta. Sredstva za rad KPZ-a odobravaju se u okviru Federalnog
ministarstva pravde ( u daljem tekstu: Ministarstvo) po stavkama u jednom iznosu za sve KPZ-e. Takode,
prilikom izvjeStavanja, svi KPZ-i sacinjavaju finansijske izvjestaje, koji se u Ministarstvu zbrajaju i nakon
ovjere od strane federalnog ministra pravde, dostavljaju Federalnom ministarstvu finansija.

Iako posebnim aktom nije utvrden nacin izvrSenja budzeta KPZ-a, sredstvima posle izvrSene raspodjele od
strane Ministarstva, raspolazu rukovodioci KPZ-a. Dokumentacija o stvorenim poslovnim promjenama sa
nalogom za unos u trezor ovjerava se od strane rukovodioca KPZ-a i dostavlja u Ministarstvo, gdje se od
strane zaposlenika Ministarstva unosi u trezor, bez prethodno izvrSene ovjere.

U skladu sa Pravilnikom o finansijskom izvjeStavanju i godisnjem obraCunu budzeta u FBiH, svaki
budzetski korisnik ima svoje knjigovodstvo, koje je segment Glavne knjige Trezora i duzan je sastavljati
svoje racunovodstvene iskaze. KPZ-i saCinjavaju periodi¢ne i godiSnje obraCune i iste dostavljaju
Ministarstvu, gdje se saCinjava zbirni finansijski izvjestaj, koji se dostavlja Federalnom ministarstvu
finansija, a §to nije u skladu sa gore navedenim Pravilnikom, jer KPZ-i ne predstavljaju jednog, ve¢ vise
korisnika.

Uzimajucéi u obzir naprijed navedeno (da se odobrena sredstva realizuju od strane rukovodilaca svakog KPZ
posebno), kao i da su sredstva u budZetu odobrena za sve KPZ-ove u jednom iznosu, ne moze se potvrditi da
je nad izvrSenjem budzeta odobrenog KPZ-ovima uspostavljena adekvatna kontrola. Takode, treba istaknuti
da ovakvim nac¢inom planiranja i izvrSenja budzeta nije adekvatno utvrdena odgovornost rukovodilaca KPZ-
a vezano za planiranje i izvrSenje budZeta, kako je i utvrdeno pravilnicima o unutrasnjoj organizaciji KPZ-a.
Pravilnicima o unutras$njoj organizaciji KPZ-a, utvrdeno je da direktori raspolazu finansijsko-materijalnim
sredstvima.

Na osnovu prezentirane dokumentacije konstatovali smo da i pored donesenih procedura sistem internih
kontrola nije u potpunosti funkcionisao i kod primjene Zakona o javnim nabavkama BiH, isplate naknada
troskova zaposlenih i opravdanosti ukalkulisavanja troskova za 2006. godinu.

Vezano za nadzor nad radom KPZ-ova, konstatovano je kao i prethodnih godina da Ministarstvo ne vrsi isti,
kako je predvideno odredbama Zakona o izvrSenju kriviénih sankcija u FBiH i Zakona o federalnim
ministarstvima i drugim tijelima federalne uprave.

Uvidom u dokumentaciju, vezano za imenovanje rukovodilaca KPZ-a, konstatovano je da je istim istekao
mandat na period na koji su imenovani. Nije nam prezentirana dokumentacija kojom bi se potvrdilo da je od
strane ministra, Vladi FBiH dostavljen prijedlog za postavljenje istih ili novih direktora i zamjenika direktora
KPZ-a, u skladu sa ZIKS-a. Takode, mada je mandat istekao svim direktorima i zamjenicima direktora,
Komisija za administrativna pitanja Vlade FBiH je istim donijela rjesenja o placi u 2006.godini.

Uvidom u imenovanja rukovodilaca, konstatovali smo da je 21.02.2000. godine, imenovan vrSilac duznosti
upravitelja Odjeljenja u Busovaci, KPZ poluotvorenog tipa u Tomislavgradu, koji je 1 danas na toj funkciji.
Mada je namjestenik, istom je ministrica 28.04.2006.godine, donijela Rjesenje o placi i drugim naknadama,
kojim je istom utvrden koeficijent za obracun place od 12,50, sto nije u skladu sa Zakonom o drzavnoj sluzbi
u FBiH i ZIKS-a, u dijelu utvrdivanja visine koeficijenta i jer namjeStenici ne mogu biti rukovodeéi
sluzbenici KPZ-a..

Iako je u revidiranoj godini postignut napredak u funkcionisanju sistema internih kontrola, smatramo da isti
treba i dalje jacati i obuhvatiti sve segmente rada i procese odlucivanja, a sve u cilju poslovanja u skladu sa
zakonskim propisima, zastite imovine, tacnosti 1 potpunosti racunovodstvenih evidencija i pravovremenog
pripremanja pouzdanih finansijskih izvjestaja.

Potrebno je da ministar do potpunog rjeSavanja pitanja organizacije, planiranja sredstava i
izvjeStavanja o utroSku sredstava KPZ-a u skladu sa zakonskim propisima, odobrava izvrSenje
budZeta pojedinih KPZ-a ili to ovlaStenje pismenim aktom prenese na ovlastene osobe u KPZ-a,
kako bi bilo u skladu sa Zakonom o budZetima u FBiH, Zakonom o izvr§avanju budzeta u FBiH
i Pravilnikom o finansijskom izvjestavanju i godiSnjem obracunu u FBiH.

Potrebno je donijete akte i procedure u skladu sa Smjernicama za uspostavu i jacanje interne
kontrole kod budZietskih korisnika u narednom periodu dosljedno primjenjivati u cilju
uspostaviljanja funkcionalnog sistema internih kontrola u svim segmentima rada, kako bi
poslovanje bilo u skladu sa postojeéim zakonskim propisima, a posebno vezano za planiranje i
izvrSenje budZeta.

U skladu sa datim nadleZnostima Ministarstvo treba da pokrene aktivnosti vezano za imenovanje
rukovodilaca KPZ-a u skladu sa zakonskim i ostalim propisima.

b) Rad i obavijanje zakonom utvrdene djelatnosti

Uvidom u dokumentaciju i zakonske propise vezane za organizaciju i obavljanje poslova KPZ-a,
konstatovali smo da je ZIKS-om utvrdeno da su poslovi izvrSenja krivi¢nih sankcija poslovi od posebnog
interesa za FBiH, da se isti obavljaju u KPZ-a, koji imaju svojstvo pravnog lica, kao i da se o pitanjima
organizacije i nacina rada ovih ustanova, primjenjuju propisi koji se odnose na federalne organe uprave. U
Zakonu o ministarstvima i drugim tijelima federalne uprave nije navedeno da se KPZ-i nalaze u sastavu
Ministarstva, niti da su samostalne upravne organizacije, ve¢ je u opisu djelatnosti Ministarstva samo
navedeno da isto vr$i upravni nadzor i izvrSenje kaznenih sankcija.

Clanom 232. ZIKS-a utvrdeno je da sa radom nastavljaju KPZ zatvorenog tipa u Zenici, KPZ poluotvorenog
tipa u Sarajevu, KPZ poluotvorenog tipa u Biha¢u, KPZ poluotvorenog tipa u Tuzli sa Odjeljenjem u
Posavskom kantonu, KPZ poluotvorenog tipa u Mostaru sa Odjeljenjem u Zapadnohercegovackom kantonu.
Clanom 233. ZIKS-a, propisano je osnivanje KPZ poluotvorenog tipa u Tomislavgradu sa Odjeljenjem u
Srednjebosanskom kantonu, koji ni nakon 4 godine protekle od utvrdenog roka nije formiran, dok svo ovo
vrijeme egzistira Odjeljenje u Busovaci, kao Odjeljenje KPZ poluotvorenog tipa u Tomislavgradu, tj.
nepostojeceg KPZ-a.

Potrebno je izvrsiti harmonizaciju odnosno uskladivanje ZIKS-a sa Zakonom o organizaciji
organa uprave u FBiH i Zakonom o federalnim ministarstvima i drugim tijelima federalne
uprave u cilju jasnog pravnog definisanja statusa KPZ kao upravnih organizacija.

U skladu sa Zakonom o izvrSenju krivicnih sankcija u FBiH i Pravilnikom o unutra$njoj organizaciji
Ministarstva, Ministarstvo treba da vrsi upravni nadzor i nadzor nad radom Kazneno-popravnih
zavoda putem Sektora izvrSenja kaznenih sankcija. Nadzor nad izvrSenjem kazne zatvora narocito
obuhvata zakonito i pravilno postupanje sa osudenim osobama, nadzor nad organizovanjem i radom
ustanova, nacin odgoja osudenih osoba, stanje sigurnosti i samozastite, funkcionisanje sluzbe osiguranja,
privredno poslovanje, nacin provodenja zdravstvenohigijenskih mjera, ishranu i odijevanje osudenih osoba.
Nije nam prezentirana dokumentacija kojom bi se potvrdilo da je Ministarstvo vrSilo nadzor nad radom KPZ
u Zenici, Mostaru, Sarajevu, Bihacu 1 Tuzli i odjeljenjima u Busovaci, Orasju i Ustikolini, pogotovo imajuci
u vidu da radna mjesta dva federalna inspektora nisu popunjena, a predvidena su Pravilnikom o unutrasnjoj
organizaciji Ministarstva.

U skladu sa Zakonom o izvrSenju krivicnih sankcija uw FBiH i Pravilnikom o unutraSnjoj
organizaciji, Ministarstvo treba vrsiti nadzor nad radom Kazneno-popravnih zavoda.

¢) Planiranje i izvr§enje BudZeta za 2006. godinu

U finansijskim izvjestajima iskazano je slijedece stanje izdataka KPZ-a:

Budzet za Izvrsenje Tekuca
C-to Vrsta rashoda 2006 Budzeta rezerva u
godinu za 2006. g 2006. g
1 2 3 4 5
611000 | Bruto place i naknade zaposlenih 12.502.923 14.947.415 | 2.670.000
611100 | Bruto place i naknade 8.824.662 11.272.301 | 2.670.000
611200 | Naknade troskova zaposlenih 3.678.261 3.675.114
612000 | Doprinosi poslodavca i ostali doprinosi 978.140 1.787.304 890.000
612100 | Doprinosi poslodavca 978.140 1.787.304 890.000
613000 | Izdaci za materijal i usluge 7.541.600 7.600.874 195.000
613100 | Putni troskovi 75.572 71.862
613200 | Izdaci za energiju 1.336.731 1.433.998 100.000
613300 | Izdaci za komunalne usluge 455.250 451.385
613400 | Nabavka materijala 4.000.000 3.990.754
613500 | Izdaci za usluge prijevoza i goriva 153.450 147.054
613600 | Unajmljivanje imovine i opreme 19.000 10.584
613700 | Izdaci za tekuée odrzavanje 410.000 407.808
613800 | Izdaci za osiguranje, bankarske usluge 70.857 81.740 15.000
613900 | Ugovomne usluge 930.740 1.005.689 80.000
614000 | Tekudi transferi 1.986.722 1.846.245
614300 | Transfer neprofitnim organizacijama-KPZ 1.986.722 1.846.245
821000 | Izdaci za nabavku stalnih sredstava 5.000.000 4.973.249
821200 | Nabavka gradevina (KPZ) 3.500.000 3.484.363
821300 | Nabavka opreme-Kazneno popravni zavodi 800.000 796.872
821600 | Rekonstrukcija i investiciono odrzavanje 700.000 692.014
Ukupno rashodi i izdaci 27.919.385 31.155.088 | 3.755.000
Planirani broj uposlenih 784
Broj uposlenih na dan 31.12.2006.godine 734

KPZ-a odobrena su sredstva u ukupnom iznosu od 31.674.385,00 KM, i to BudZzetom FBiH za 2006. godinu
iznos od 27.919.385,00 KM i 3.755.000,00 KM iz sredstava Tekuce rezerve Vlade FBiH, a u GodiSnjem
iskazu o izvrSenju budzeta iskazana su u iznosu od 31.155.088,00 KM, Sto predstavlja ostvarenje od 98,36%.

U skladu sa ¢lanom 156. ZIKS-a, sredstva za rad KPZ-a trebaju da se osiguravaju u budzetu FBiH, u skladu
sa Zakonom o budzetima u FBiH. Uvidom u dokumentaciju konstatovali smo da se sredstva za rad KPZ-au
budZetu FBiH odobravaju u okviru Ministarstva u razdjelu 1502 i to za KPZ-e, kao cjelinu, a ne pojedinacno
uzimajuci u obzir da isti imaju svojstvo pravnog lica. Takode, Federalno ministarstvo finansija u registru

budzetskih korisnika, u okviru Ministarstva vodi sve KPZ-e kao jednog budzetskog korisnika, a ne svaki
pojedinacno. Na osnovu kriterija utvrdenih od strane Ministarstva, a prema Instrukcijama Federalnog
ministarstva finansija, KPZ-i i dio odjeljenja u okviru KPZ, koji nemaju svojstvo pravnog lica, sacinjavaju
budzetske zahtjeve, koje u Ministarstvu zbrajaju i dostavljaju Federalnom ministarstvu finansija. Uvidom u
Pravilnik o unutrasnjoj organizaciji Ministarstva, utvrdili smo da isto vr$i kontrolu rada nad KPZ-a u Zenici,
Mostaru, Sarajevu, Bihacu i Tuzli i u Odjeljenjima u Busovaci, Orasju 1 Ustikolini. Medutim tretman ovih
odjeljenja nije isti, jer se Odjeljenje u Busovaci nepostoje¢eg KPZ u Tomislavgradu i Odjeljenje u Orasju
koje je u sastavu KPZ u Tuzli, kod planiranja i raspodjele sredstava tretiraju kao KPZ, dok se za Odjeljenje u
Ustikolini koje je u sastavu KPZ u Sarajevu, planiranje i raspodjela sredstava vrsi u okviru KPZ u Sarajevu.
Poslije odobravanja jednog budzeta za sve KPZ od strane nadleznog zakonodavnog organa, ministar
odlukom odobrava sredstva po pojedinim KPZ-a i navedenim odjeljenjima, §to nije u skladu sa Zakonom o
budzetima u FBiH.

Iako se Ministarstvo u viSe navrata obracalo Federalnom ministarstvu finansija, sa zahtjevom za odredivanje
svakog KPZ-a kao posebnog budzetskog korisnika, u cilju odobravanja zakonskog budzeta za svaki KPZ
posebno, od strane istog dostavljeni zahtjev nije realizovan. Odobravanjem budzeta KPZ-a na ovakav nacin,
rukovodioci bi u skladu sa zakonskim propisima bili odgovorni za planiranje i izvrSenje odobrenog im
budZeta.

Potrebno je da Ministarstvo poduzme aktivnosti prema Federalnom ministarstvu finansija u cilju
evidentiranja u registru budZetskih korisnika svakog KPZ-a posebno, kako bi se planiranje
sredstava i finansijsko izvjestavanje o izvrSavanju budieta KPZ-a vrsilo u skladu sa Zakonom o
budZetima u FBiH, Zakonom o izvrSavanju budZeta w FBiH i Pravilnikom o finansijskom
izvjeStavanju i godiSnjem obracunu budZeta u FBiH.

Vlastiti prihodi u evidencijama kojima raspolaze KPZ u 2006 godini i u Glavnoj knjizi Trezora iskazani su
u iznosu od 5.196.181,91 KM, a odnose se na prihode ostvarene po osnovu mjere pritvora i kazne zatvora
izreCene u prekrSajnom postupku. Federalno ministarstvo pravde je za KPZ u skladu sa Zakonom o Trezoru
u FBiH i Uputstvom o izvrSavanju budzeta sa Jedinstvenog ra¢una Trezora izvrSilo usaglasavanje
evidentiranih prihoda u pomo¢nim evidencijama sa iskazanim prihodima u Glavnoj knjizi Trezora.

Evidenciju o broju osudenih osoba na izdrzavanju pritvora i kazne zatvora izreCene u prekrSajnom postupku
po kantonima, vode KPZ i dostavljaju podatke Federalnom ministarstvu pravde. Na osnovu dostavljenih
podataka, Federalno ministarstvo pravde ispostavlja fakture kantonima, vodi pomo¢nu evidenciju o
prihodima. Uvidom u prezentiranu dokumentaciju, konstatovano je da su iskazana sumnjiva i sporna
potrazivanja na dan 31.12.2006. godine u iznosu od 2.886.884,67 KM, a odnose se na potrazivanja po
osnovu mjere pritvora i kazne zatvora izreCene u prekrsajnom postupku. Federalno ministarstvo pravde je
poduzelo mjere utuzivanja putem Federalnog pravobranilastva.

Potrebno je da se i dalje poduzimaju adekvatne aktivnosti u cilju naplate potraZivanja po osnovu
mjere pritvora i kazne zatvora izreCene u prekrSajnom postupku u zakonskom roku.

Bruto place i naknade iskazane su u iznosu od 11.272.301,00 KM, a odobrene u iznosu od 11.494.662,00
KM, §to je za 222.361,00 KM manje od odobrenog iznosa Budzetom FBiH za 2006.godinu. 1z sredstava
tekuce rezerve Vlade FBiH na ime nedostajucih sredstava za isplatu bruto pla¢a i naknada odobreno je
2.670.000,00 KM i na ime doprinosa 890.000,00 KM, jer po osnovu zbirnog budZetskog zahtjeva za sve
KPZ-e za ove namjene nisu odobrena sredstva u dovoljnom iznosu. Na dan 31.12.2006. godine broj
zaposlenih u KPZ-a je iznosio 734, prosjecan broj zaposlenih na osnovu radnih sati bio je 747, a sredstva za
ove namjene su planirana za 784 zaposlenika.

Naknade troskova zaposlenih iskazane su u iznosu od 3.675.114,00 KM, a planirane u iznosu od
3.678.261,00 KM.

Jubilarne nagrada evidentirane su u iznosu od 385.209,00 KM. Uvidom u dokumentaciju konstatovali smo
da su KPZ-i na osnovu odluka direktora i pomo¢nika direktora, isplatili naknade povodom obiljezavanja
vjerskih praznika, a sa pozicije jubilarnih nagrada neto iznosu od 181.400.00 KM ( bruto iznos od
273.007,00 KM ). Ove naknade su isplatili KPZ Zenica u bruto iznosu od 94.363,50 KM, KPZ Tuzla
42.441,00 KM, KPZ Sarajevo 59.598,00 KM, KPZ Mostar 31.605,00 KM, KPZ Biha¢ 20.317,50 KM i
odjeljenja u Busovaci 15.351,00 KM i Orasju 9.331,00 KM. Naknade povodom obiljezavanja vjerskih

praznika se nisu mogle planirati u budZetskom zahtjevu za 2006. godinu u skladu sa Instrukcijom
Federalnog ministarstva finansija, a samim tim nisu mogle biti ni isplacene.

Naknade za rad komisija evidentirane su u iznosu od 40.869,00 KM. Iz prezentirane dokumentacije
utvrdili smo da KPZ Zenica nije tromjesecno izvjestavao Federalno ministarstvo finansija o visini ispla¢enih
naknada Clanovima komisija ( 17.700,00 KM), a §to nije u skladu sa Odlukom Vlade FBiH o nacinu
obrazovanja i visini naknada za rad stru¢nih komisija i drugih radnih tijela osnovanih od strane Vlade FBiH i
rukovoditelja federalnih organa drzavne sluzbe.

U skladu sa Zakonom o budZetima u FBiH i Zakonom o izvrSavanju budZeta u FBiH potrebno je
odobrena sredstva koristiti za namjene koje su odredene BudZetom i to do visine utvrdene u
njegovom Posebnom dijelu.

Potrebno je Federalno ministarstvo finansija izvjeStavati o visini isplaéenih naknada lanovima
komisija u skladu sa Odlukom Viade FBiH o nacinu obrazovanja i visini naknada za rad
strucnih komisija i drugih radnih tijela osnovanih od strane Vlade FBiH i rukovoditelja
federalnih organa drZavne sluZbe.

Izdaci za materijal i usluge iskazani su u iznosu od 7.600.874,00 KM, a odobreni u iznosu od 7.646.600,00
KM. Ugovorene i druge posebne usluge iskazane su u ukupnom iznosu od 1.005.689,00 KM. U okviru
istih najznacajniju stavku predstavljaju izdaci za usluge po osnovu ugovora o obavljanju privremenih i
povremenih poslova koji su za sve KPZ-e isplaceni u neto iznosu od 90.776,00 KM. Iskazani izdaci za
usluge po osnovu ugovora za privremene i povremene poslove za KPZ Zenica iznose 90.576,90 KM.
Uvidom u zaklju¢ene ugovore konstatovano je da poslovi poceli da se obavljaju prije zakljucenja ugovora.
Naime, vise ugovora je zakljuceno 15.08.2006. godine, a period za obavljanje poslova je od 01.04.2006. do
31.12.2006. godine.

Potrebno je da KPZ Zenica prilikom zakljuCivanja ugovora o obavljanju privremenih i
povremenih poslova iste zakljuce u skladu sa vaZeéim zakonskim propisima koji reguliSu
navedenu oblast.

Tekuci transferi odobreni su u iznosu od 1.986.722,00 KM, a u finansijskim izvjestajima iskazani u iznosu
od 1.846.245,00 KM, Sto predstavlja izvrSenje od 92,93 %. Putem tekucih transfera vrSeno je finansiranje
bruto placa, toplog obroka, prevoza radnika, regresa, naknada za vjerske praznike radnika zaposlenih u
Privrednim jedinicama u okviru KPZ-a Zenica, kao i placa za osudene osobe, $to nije u skladu sa ¢lanom
159. ZIKS-a u kome je navedeno da Ce se izmirenje obaveza privrednih jedinica vrsiti iz budzeta FBiH, ako
se iz prihoda ostvarenih poslovanjem privredne jedinice ne mogu izmiriti obaveze nastale zbog obavljanja
funkcije istih. Nije nam prezentirana dokumentacija na osnovu koje bi se moglo potvrditi da se prilikom
utvrdivanja iznosa transfera za privredne jedinice raspolagalo relevantnom dokumentacijom, kako bi iznos
transfera bio u skladu sa namjenom utvrdenom ZIKS-a.

Potrebno je da se odobravanje sredstava za izmirenja obaveza privrednih jedinica iz budZeta
FBiH vrsi na osnovu relevantne dokumentacije i u skladu sa clanom 159. ZIKS-a.

d) Postupanje po Zakonu o javnim nabavkama BiH

Uvidom u dokumentaciju vezanu za nabavku stalnih sredstava u KPZ-a poluotvorenog tipa u Sarajevu,
utvrdili smo da je na osnovu Odluke direktora o nabavci Golf-5 po sistemu staro za novo, izvrsena nabavka
vozila Golf 5, a prodaja putnickih terenskih vozila DAEWOO MUSSO i Lada Niva, putem konkurenskog
zahtjeva. Uzimajuci u obzir da je nabavna cijena vozila sa popustom bez PDV-a iznosila 32.500,00 KM,
postupak nabavke istog nije proveden u skladu sa Zakonom o javnim nabavkama BiH, u dijelu odabira
postupka za dodjelu ugovora.

Takode, uvidom u zakljuceni Ugovor o izvodenju gradevinskih radova na sanaciji glavnog zida KPZ
zatvorenog tipa u Zenici sa najuspjesnijim dobavljacem « ARCON-IN» d.o.0. Zenica na iznos od 149.662,42
KM od 12.09.2006.g. utvrdili smo da placanje nije izvrSeno u skladu sa istim. Naime, placanje ukupnog
ugovorenog iznosa izvrseno je 21.09.2006.g. na osnovu predracuna koji je ispostavljen 12.09.2006.g. Sto
nije u skladu sa Ugovorom, u kojem je navedeno da ¢e ukupnu vrijednost izvedenih radova Narucilac

isplacivati Izvodacu na osnovu privremenih mjesecnih situacija i konacne fakture, a najkasnije u roku od 60
dana od njihovog izdavanja.

Uvidom u Obavjestenje o nabavci specijalnog vozila za prevoz osudenih lica, marke CADDY Comby 2.0
SDI, za potrebe KPZ u Zenici, navedena je marka automobila koja je predmet nabavke, Sto nije u skladu sa
¢lanom 13. tacka 5. i ¢lanom14. tacka 5. Zakona o javnim nabavkama BiH, a $to ne osigurava pravi¢nu i
aktivnu konkurenciju medu ponuda¢ima. Takode, nije ispoStovana odredba Ugovora vezana za placanje, vec
je ugovoreni iznos plac¢en u punom iznosu od 33.532,04 KM na osnovu predracuna.

Uvidom u prezentiranu dokumentaciju konstatovali smo da interna kontrola nije dovoljno funkcionisala kod
javnih nabavki materijala i usluga za KPZ Sarajevo i KPZ Zenica jer KPZ Sarajevo prilikom javnih nabavki
nije u potpunosti i dosljedno primjenjivao odredbe Zakona o javnim nabavkama BIH u dijelu objavljivanja
dodjele ugovora u Sluzbenom glasniku BiH, S§to je suprotno odredbama ¢lana 20 i 40 Zakona o javnim
nabavkama BiH.

Nabavku stalnih sredstava iskljucivo vrsiti u skladu sa Zakonom o javnim nabavkama BiH, na
osnovu relevantne dokumentacije i u skladu sa zakljuc¢enim ugovorima.

e) Ostali nalazi

Na osnovu prezentirane dokumentacije utvrdili smo da je na razgrani¢enim rashodima 31.12.2006. godine
evidentiran je iznos od 328.000,00 KM, koji se odnosi na osiguranje uslova za potpuniju i ve¢u primjenu
instituta uvjetnog otpusta osudenih osoba. Direktori KPZ-a i pomoc¢nik direktora KPZ-a Tuzla Odjeljenje u
Oragju, donijeli su odluke o ukalkulisanju troskova za 2006. godinu, a prezentirane su i sluzbene zabiljeske
kojim se potvrduje da je Federalno ministarstvo pravde saglasno sa istim. Ne mozZemo potvrditi opravdanost
iskazivanja razgrani¢enih rashoda za naprijed navedene namjene i u iskazanom iznosu, jer nam nije
prezentirana validna dokumentacija o nastalim a nefakturisanim rashodima, odnosno da je po istim stvorena
obaveza, u skladu sa Zakonom o budzetima u FBiH i Zakonom o izvrSavanju budzeta u FBiH za 2006.
godinu. Ukalkulisanje su izvrSili KPZ Zenica u iznosu od 82.000,00, KPZ Tuzla u iznosu od 83.000,00,
KPZ Biha¢ u iznosu od 96.000,00 KM, KPZ Mostar u iznosu od 47.000,00 KM i KPZ Tuzla Odjeljenje u
Orasju u iznosu od 20.000,00 KM.

Potrebno je ukalkulisanje razgranicenih rashoda vrsiti na osnovu validne dokumentacija o
prethodno stvorenim obavezama u skladu sa Zakonom o budietima u FBiH i Zakonom o
izvrSavanju budieta u FBiH.

5 ZAKLJUCAK

IzvrSenom revizijom finansijskih izvjeStaja za 2006. godinu, u cilju sagledavanja zakonitosti rada,
uspjesnosti i efikasnosti sprovodenja postavljenih ciljeva, kao i izvrSenja finansijskog plana, konstatovane su
odredene nepravilnosti. Posebno isticemo potrebu regulisanja pravnog statusa KPZ-a u okviru
Federalnog ministarstva pravde, jer u skladu sa Zakonom o izvrSenju Kkrivi¢nih sankcija kazneno-
popravni zavodi imaju svojstvo pravnog lica, o pitanjima organizacije i nacina rada ovih ustanova
primjenjuju se propisi koji se odnose na federalne organe uprave. U skladu sa Zakonom o
ministarstvima i drugim tijelima federalne uprave, KPZ-i nisu navedeni u okviru Ministarstva. U
okviru opisa djelatnosti Ministarstva navedeno je da isto vrsi upravni nadzor i izvrSenje Krivicnih
sankcija. Planiranje sredstava, izvjeStavanje o izvrSavanju budzZeta i odgovornost vezano za troSenje
sredstava, nisu uskladeni sa Zakonom o budZetima u FBiH, Zakonom o izvr§avanju budZeta u FBiH i
Pravilnikom o finansijskom izvjeStavanju i godiSnjem obracunu u FBiH, imaju¢i u vidu da KPZ ne
predstavlja jedno, ve¢ da svaki KPZ predstavlja posebno pravno lica, a njihova organizacija
propisana je Zakonom o organizaciji organa uprave u FBiH. Takode je potrebno definisati status
privrednih jedinica u okviru KPZ-a.

Smatramo da je potrebno u potpunosti primijeniti donesene procedure za ja¢anje sistema internih kontrola u
cilju potpune primjene zakona i propisa i koriStenja sredstava za utvrdene namjene, a posebno u dijelu
potpune primjene Zakona o javnim nabavkama BiH i raspolaganja sredstvima transfera za privredne jedinice
i sredstvima naknada troskova zaposlenih.

I u ovom izvjestaju o obavljenoj reviziji, menadzmentu su date preporuke, po kojima bi isti trebao postupiti
radi otklanjanja uoCenih propusta i uspostave i ja¢anja funkcionisanja sistema internih kontrola, a sve u cilju
transparentnog i pravilnog troSenja javnih sredstava i zakonitosti u radu.

6 KOMENTAR

Na Nacrt IzvjeStaja o reviziji finansijskih izvjeStaja Kazneno-popravnih zavoda za 2006. godinu
oCitovalo se Federalno ministarstvo pravde dopisom broj: 09-14-38/07 od 30.05.2007. godine. U
olitovanju su date odredene primjedbe, pojasnjenja, kao i da ¢e po pojedinim preporukama poduzeti
aktivnosti u narednom periodu. Date primjedbe, nisu prihvaéene iz razloga $to nije dato adekvatno
obrazlozZenje kao i dostavljena dokumentacija na osnovu koje bi se isto potvrdilo.

ObrazloZenje vezano za planiranje i izvjeStavanje o izvrSavanju odobrenog budZeta za KPZ-e ne
moZemo prihvatiti iz razloga Sto je potrebno da se prilikom planiranja sredstava za svaki KPZ
dosljedno primjenjuju odredbe Zakona o budZetima u FBiH i Zakona o izvr§avanju budZeta u FBiH
obzirom da su KPZ-i posebna pravna lica. Navedeno je potrebno iz razloga kako bi se svakom KPZ-u
odobrio budZet od strane zakonodavnog organa u FBiH i kako bi rukovodioci istih, u skladu sa
pozitivnim zakonskim propisima bili odgovorni za raspolaganje i izvjeStavanje o odobrenim
sredstvima. Posebno istiCemo da je potrebno da Federalno ministarstvo pravde obavlja poslove
utvrdene Zakonom o ministarstvima i drugim tijelima federalne uprave i Zakonom o izvrSenju
krivi¢nih sankcija u FBiH, a to su upravni nadzor, izvrSenje krivi¢nih sankcija i nadzor nad radom
KPZ-a.

Primjedba vezana za nabavku vozila po principu «staro za novo» putem konkurentskog postupka
nije prihvacena jer je ugovorna cijena vozila sa popustom bez PDV-a iznosila 32.500,00 KM, a sa
PDV-om 38.025,00 KM, te je postupak nabavke trebalo provesti putem otvorenog postupka u skladu
sa Zakonom o javnim nabavkama BiH.

Vezano za obrazloZenje da su razgraniceni rashodi iskazani na osnovu Zakljucka Vlade FBiH ne
moZe se prihvatiti iz razloga jer je istim predvideno da ¢e se potrebna sredstva osigurati u narednom
periodu, ali ne na nacin kako je izvrSeno u fiskalnoj 2006. godini (ukalkulisanje troskova bez
relevantne dokumentacije).

ObrazloZenje vezano za isplatu naknada zaposlenima, povodom obiljeZavanja vjerskih i ostalih
praznika ne moZe se prihvatiti iz razloga $to navedene naknade nisu mogle biti planirane u skladu sa
Instrukcijom Federalnog ministarstva finansija, donesenom u skladu sa Zakonom o budZetima u
FBiH, kao i da iste nisu bile navedene u budZetskom zahtjevu sacinjenom od strane Ministarstva.

e . Tim za reviziju
ViSi revizor

Kimeta Bihorac, dipl. oec.
Munib Ov&ina, dipl. oec. meta Bihorac, cipl. oec

Rasema Zerié, dipl. oec.

